
COMUN: Cina ai 15 d'otober él ti trëi paisc dl Comun les bënes da sciuré ite i 
ciüfs. Ne sciurede nia ite lades, fassli, bossi, peres y d'ater.

Al vëgn lascè al savëi che le Comun é por tó sö nr. 1 assistënt/a aministratif dla
6a cualifica funzionala a tëmp plëgn cun contrat a tëmp determiné por l’ofize de 
contabilité. La domanda de assunziun mëss gní dada jö cina la jöbia ai 30.09.21 
dales 12.00. Info www.comun.sanmartindetor.bz.it  o tl ofize personal dl Comun.

Al vëgn metü a jí n curs por adoré le defibriladú. Les porsones interessades é 
periades da telefoné te comun a David 0474 524377 cina ai 30 de setëmber

SANITÉ: Le dotur Aldo Marcocci vá en ponsiun cun le pröm d'otober. Por fá lëde 
l'ambulatore él stlüt dai 27 ai 30 de setëmber. En chisc dis gnarál sostituí dala dr.
Grete Mahlknecht (0474 523 018 – 349 06 67 034) te so ambulatore a San Martin

PLOANIA SAN MARTIN

Por la festa dla Pröma Comuniun, en domënia, ai 3 d'otober 2021, é la dlijia resser-
vada ales families di mituns dla pröma comuniun y a sü inviá. Por i atri él la poscibilité
da tó pert ala Mëssa sö tl salf dl Istitut Ladin (50 posċ en döt) cun le green pass. 

Chisc é i mituns y les mitans che vá ala Pröma Comuniun:
Sophia Busatto, Matteo Costalunga, Markus Miribung, Denny Mischi, 
Julian Mühlmann, Cecilia Tavella, Aileen Tokos, Lena Tolpeit, Felix Verginer, 
Moritz Verginer, Noemi Verginer. 
La comunité da San Martin ti aoda na bela festa.

La ploania da San Martin tëgn la Festa di Maridá Iubilars la domënia, ai 10 d'otober.
Düc chi che é 10, 15, 20, 25, 30, 35, 40, 45, 50, 55, 60 .... agn maridá é dër bel inviá 
ala Gran Mëssa. - Chësc avis sön la plata dess valëi sciöche invit! 

Incö, Segra da San Martin, pîta la Uniun dla Musiga da San Martin dales 10.30 
ales 20.00 sön plaza dl paiun spëises da tó do: galüc, pommes frites, tutres y ca-
jincí arestis. Prëibel apostede denant: la marëna cina les 09.30 y la cëna cina les 
16.30 por telefon o scriede n sms  345 59 20 048.

PLOANIA LUNGIARÜ

Comun: dai 27 de setëmber ai 15 d'otober vëgnel asfalté deplü toc de strada de 
comun (Seres-Misci, Frëina, Vi-Laguscel, Pecëi). Porchël sarál debojëgn da stlüje
en pert chëstes strades por n pez; sön la plata internet dl Comun él publiché sön 
la tofla de comun l'ordinanza (nr. 38/2021) de stlüta dles strades. 

La Uniun di Ëi da Lungiarü inviëia düc incö domënia, ai 26 de setëmber, al trú 
dles Staziuns. I piun ia dales 14.00 dala dlijia demez.

La Uniun dles Ëres inviëia ite dala Ütia Ciampcios l'atra jöbia, ai 30/09 por les 
10.00 a n bun danmisdé. I s'incuntun dales 08.30 tla plaza Pares por jí ite adöm. 
Prenotesse cina en lönesc ai 27/09 pro Chantal 348 17 33 391. Cost 15 € porom.

La Uniun dles Ëres mët a jí n curs de yoga cun Sara Moling tla palestra da Lun-
giarü. Al vëgn tigni 6 iadi dagnora de lönesc (04/10, 11/10, 18/10, 08/11, 15/11, 
22.11). Le cost é de 72 € porom. Prenotésse pro Sara al numer 348 56 45 102 . 

                 Plata dles Ploanies 
                      San Martin y Lungiarü
                            ploan Klaus Sottsas  344 15 54 055 - klsottsas@rolmail.net                   
                       siur curat Heinrich Perathoner 339 65 74 213                                        

    redaziun: anton.gasser@rolmail.net -  348 27 44 517 / 0474 523 194 

www.valbadiaonline.it/comunite                   26.09. - 03.10.21  nr. 44
      ultimo termo por comunicaziuns: jöbia, dales 20.00

26a DOMËNIA IA POR L'ANN B
Vangele do Merch 9, 38-43.45.47-48

Jan, un di dodesc, dit a Gejù: Maester, i ùn odü, sciöch’al n’ê un che parâ 
fora demonns te to inom; y i ùn porvè da ti al impedì, deach’al n’alda nia 
pro nos. Gejù ti à respognü: No ti al impedide! Degügn, che fej mirachi te 
mi inom, ne sciafia tan saurì da baié mal de mè. Deache chi, che n’é nia 
cuntra nos, é por nos. Chël che ves dà inće mâ n gote d’ega da bëre deache
i aldis pro Crist – amen, i ves diji: al ne gnarà nia da so paiamënt. Chël che
tira al mal un de chisc pići che crëi te mè, por chël fóssel damì, sc’al gniss 
sciuré tl mer cun na mora da morin incër le col.
Sce na tüa man t’impiza al mal, spo màzela ia;
al é damì por tè rové storpié tla vita, co rové 
cun döes mans tl linfern, tl füch che ne se 
destöda mai. Y sce to pé te tira al mal,
spo màzele ia; al é damì por tè, rové storpié 
tla vita, co gnì sciuré cun dui pîsc tl linfern.
Y sce to edl te tira al mal, spo schêrzele fora; 
al é damì por tè, rové cun un n edl tl rëgn de Dî,
co gnì sciuré cun dui edli tl linfern, olache so 
romun ne mör nia y le füch ne se destöda nia.

A ci dess pa oghé mia man - al sënn o al amur?
Dessigü n'é les parores de Gejú, che inviëia al'amputaziun, 
nia minades te na manira tan radicala,
mo impó nes dijeres, ch'al n'é nia anfat co ch'i se comportun y ci ch'i fajun.
Mi comportamënt y mies aziuns á conseguënzes sëgn y do la mort. 
I ne dessun porchël tó les parores de Gejú nia ala lisiera. 
Gejú sá ci ch'al mina sc'al baia dl linfer. 
I periun che Idî nes straverdes dal mal. (Image)

EDEMA SAN MARTIN  LUNGIARÜ
      COMUNICAZIUNS DESVALIES

Le zënter sozial La Spona chir da atira n/a 
operadú/na operadëssa sozio-assistënzial/a 
(Sozialbetreuter) o n/a operadú/na operadëssa 
sozio-sanitar/a (Pflegehelfer/in). Por informa-
ziuns telefonè a 0471 843060 (Federa Sabine).

Le Sorvisc ai Jogn inviëia al referat dla 
nutrizionista Ivonne Daurú "Dependënza da 
zücher pro i mituns? Co la combate cun 
n'alimentaziun sana y spuntins da saú" en 
mertesc, ai 28 de setëmber, dales 19.30. 
Por tó pert jide sön le link:  
https://zoom.us/j/96723949843. 
Chësc referat fej pert dl proiet "Stersc tla vita", 
metü a jí en colauraziun cun l'educadëssa 
soziala dles scores, Nëus Jëuni Gherdëina y 
Scores Altes La Ila.

Dai 15 de dezëmber pëia ia les iscriziuns ala 
scora mesana parificada „Maria Hueber“ tl 
Istitut Herz Jesu a Mühlbach cun internat por 
mitans por l'ann de scora 2022/23. Deplü 
informaziuns  www.herzjesu-institut.it. 
Scolars/ares y geniturs che é interessá pó se 
prenoté ai domisdé de introduziun d'otober y 
de novëmber por telefon 0472 84 97 27 o por 
e-mail sekretariat@herzjesu-institut.it.

I periun do l’intenziun 
dl Papa tl mëis d'otober

I periun che düc i batiá stais ite por le vangele,
ch'ai sides arjigná da ester miscionars
y testemoni de na vita implida de ligrëza por 
le vangele.

26.09.21
26a DOMËNIA - ann B 

   Festa dla Segra dla dlijia da San Martin
9.00 Corona 
9.30 Gran Mëssa por la comunité

      de rengr. fam. Paul y Maria Sorà
+ suor Angelina Sutto

  + + Pedevilla, Ju

7.55 Corona
8.15 Gran Mëssa por la comunité

14.00 Tru dles Staziuns cun la Uniun di Ëi

27.09.21    Lönesc
Vinzenz de Paul, Flavian

28.09.21 
Dedolönesc
Wenzel, Lioba

19.00 Mëssa  
+ Sepl Trebo, Pension Tor
+ + + Maria, Malia y Rita Zingerle
+ + Paul y Maria Graffonara

 

29.09.21 
Dedemesaledema
Michil, Gabriel y Rafael

  7.30 Mëssa
+ + Fonjo y Caterina Castlunger
por les Püres Animes

30.09.21
Jöbia
Iarone, Sofia

7.30 Mëssa
por les Püres Animes
en onur di Sanc Arcagnui y Agnui Custodi
Corona por Vocaziuns

01.10.21
Pröm vëndres
Tarejia da Lisieux, Roman

 Domisdé: Provijiun di amará
18.30 Adoraziun chîta
19.00 Mëssa

+ Maria Alfreider Zingerle
+ + Sepl y Mitzi Dejaco

7.00 Adoraziun
7.30 Mëssa

     en onur di Agnui Custodi
+ Lidwina Costa, Peca

 Danmisdé: Provijiun di amará

02.10.21
Sabeda
AgnuiCustodi

20.00 Mëssa prefestia
 + siur Vito Rubatscher
               + Maria Alfreider Zingerle
               + Heinrich Erlacher

18.30  Mëssa prefestia
      de rengraziamënt fam. Hubert Pezzei           

1° aniv. + Nando Clara
+ + Zilia Daporta y Franz Pezzei, Ghestan

03.10.21
27a DOMËNIA - ann B
Segra dl Rosare 

         Festa dla Pröma Comuniun
9.30 Ingres dala scora

Mëssa da festa por la Comunité

7.55 Corona
8.15 Gran Mëssa por la comunité

15.00 Corona tla capela de S. Ojöp da Oies

